
	క.	
ఈ లీల గర్భచిహ్నము

లాలోలవిశాలనేత్రికలవడఁగ సము

త్తాలానువేలసుషమా

జాలారుణవిలసదుదయశైలము బోలెన్.



	 254







	ఉ.	
అంత లతాంతపేశలశుభాంగి సమస్తజనుల్ కుతూహల

స్వాంతులుగా నవగ్రహశుభాకలితాద్భుతలగ్నమందు శ్రీ

కాంతజయంతనైషధనృకాంతవసంతమంజులా

క్రాంతదురంతబాహుబలరంతు దిగంతరకీర్తివంతునిన్.

	స్రగ్ధర.	
కనియెం బుత్రుం బవిత్రుం గలుషచయలతాఖండనోద్దండదాత్రుం

ఘనగాత్రు న్సచ్చరిత్రుం గలితదరహసత్కమ్రకంజాతనేత్రున్

జనమిత్రున్ శత్రు న్సకలబుధజనాజ్ఞాతసంఘాతమిత్రున్

జననాథస్తాత్రపాత్రుం బటులరిపువనజ్వాలికావీతిహూత్రున్.

	మ.	
శరజాతప్రభవుండు నేర్పు దనరం జాంబూనదం బందు భా

స్కరబింబంబును సానబట్టి రజముం జల్లించి రాకాసుధా

కరసారంబును బిందుచుం బడునుగాఁ గైజేసి మర్దించి శం

బరవైరిం బడి యచ్చునొత్తి సృజియింపం బోలు నబ్బాలునిన్.

	సీ.	
కురువంశవల్లికాంకుర మీతఁడని కోర్కె

     దనరఁగా ధర్మనందనుఁడు జెలఁగ

నాపదుద్ధరణహస్తాలంబ మీ యప

     త్యం బని భీముఁ డుత్సాహ మంద

స్వర్గాపవర్గసంసర్గహేతువె పుత్ర

     సంతాన మని సవ్యసాచి యలర

బాలకుండీక్షణభాగధేయ మటంచు

     నకులుండు సహదేవునకు వచింప



	 







	తే.	
నిటుల ననుకంప జనకుల కేర్తరింపఁ

బొల్ఫు దీపింపఁ గౌతుకంబున నిలింప

		 ఈ పేజీలో చివరి మార్పు 2 జూలై 2021న 10:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

